
[bookmark: _Toc30983403][bookmark: _Toc68688317][bookmark: _Toc68690248][bookmark: _Toc85359599][bookmark: _Toc93418978][bookmark: _Toc93477901][bookmark: _Toc277594973]Hyrje
Ky dokument është përgatitur në vijim të kontratës midis Autoritetit të Komunikimeve Elektronike dhe Postare te Shqipërise (AKEP), Rruga Reshit Collaku No. 43, Tiranë, Shqiperi dhe InterConnect Communications Limited (InterConnect).

Ky dokument përmban përgjigjet ndaj komenteve të depozituara nga operatorët për “Konsultimin e Rezultateve”, i cili përfundoi më 10 Korrik 2010. Dokumenti jep përgjigje, ne rastet e nevojshme, ndaj komenteve të operatorëve mbi ndryshimet e kryera nga InterConnect në Modelin BU-LRAIC në periudhën midis konsultimit jo zyrtar (jo-publik) dhe konsultimit zyrtar (publik). Dokumenti është përgatitur me qëllim që ti shërbejë Bordit të AKEP si një burim orientimi për marrjen Vendimit final në përcaktimin e tarifave të terminimit në Shqipëri për periudhën tjetër rregullatore.      
 



[bookmark: _Toc277594974]Dokumenti i Konsultimit për Rezultatet e Modelit dhe Komentet e Operatorëve

Pas përfundimit të zhvillimit të modelit, me operatorët celularë u zhvillua një fazë konsultimi paraprak, e cila u dha atyre mundësinë për të rishikuar modelin dhe për të dhënë komente paraprake. Këto komente u morrën në konsideratë nga InterConnect në finalizimin e rezultateve të modelit.

Pas kësaj faze u përgatit një document për operimin e modelit dhe rezultatet e tij. Dokumenti i konsultimit u publikua nga AKEP si pjesë e procesit të konsultimit formal (public). Komente janë marrë nga AMC, Vodafone dhe Eagle Mobile.
  

Komentet përmbanin disa pyetje të cilat jan përmbledhur më poshtë së bashku me përgjigjet e InterConnect.

[bookmark: _Toc277594975]Auditimi i modelit
Një operator theksoi se modeli nuk i ishte nënshtruar një auditimi të jashtëm dhe për këtë arsye ekziston mundësia që aim mund të jetë objekt i gabimeve metodologjike ose të llogaritjes. 


Përgjigje:
Termat e Referncës të projektit nuk përfshinin kryerjen e një auditim të jashtëm të modelit të kostos. Secili prej operatorëvë të rrjeteve kishte akses në model në Tiranë si dhe në Londër, për të rishikuar modelin dhe disa kanë dhënë komente më të detajuara setë tjerët. Rezultatet e modelit janë në linjë me standartet ndërkombëtare kështu që çdo auditim i jashtëm ka pak mundësi të ndryshojë ndjeshëm rezultatet e modelit. Gjithashtu, për implementimin e rezultateve të modelit është propozuar të aplikohet një reduktim i përshkallëzuar, çka do të thotë se vlerat e tarifave për të paktën tre vitet e ardhshme do të jenë shumë më të larta se vlerat e llogaritura nga modeli.     

[bookmark: _Toc277594976]Ndryshimet në model që prej konsultimit jo-publik
Një operator komentoi se rezultatet e modelit final për tarifat kanë reduktime të ndjeshme nga rezultatet që iu paraqitën operatorëve në konsultimin joformal, pavarësisht faktit që çështjet e ngrituar nga operatori do të çonin, pas korrigjimit, në rritje të kostove të modeluara. Faktikisht, sipas tyre gabimet e evidentuara prej tyre në model duhet të kishin rritur koston e terminimit me rreth 3 Lek per minute.


Përgjigje:
Në vijim të konsultimit informal, InterConnect morri në konsideratë çështjet që u evidentuan nga operatorët dhe gjithashtu vazhdoi punën me kontrollin e modelit. Çështjet e ngritura kishin të bënin kryesisht me rrjetin kryesor (core netëork), i cili kontribuon me më pak se 15% në kosto totale. Për këtë arsye, nuk ka të ngjarë që ndryshime të tilla të sjellin një rritje kaq të madhe të kostove të modeluara. Gjithashtu, proçesi i kontrollit evidentoi një gabim në mënyrën se si modeli llogariste koston e instalimit të stacioneve bazë. Modeli origjinal përmbante një vlerë që ishte disa herë më e lartë se vlera e llogaritur nga operatorët në të dhënat e dorëzuara prej tyre, e cila nuk ishte identifikuar dhe nuk ishte sjellë në vëmendjen tonë nga operatorët celularë. Korrigjimi i këtij gabimi kishte një ndikim të ndjeshëm në koston totale të terminimit pasi pjesa më e madhe e kostove të rrjetit është e lidhur me stacionet bazë, kontrollluesit e stacioneve bazë dhe lidhjeve midis tyre.   

[bookmark: _Toc277594977]Mundësia për të rishikuar modelin final të përdorur për llogaritjen e kostove të paraqitura në dokumentin e konsultimit                 
Dy operatorë komentuan se modeli final duhet të ishte publikuar, në mënyrë që operatorët të kenë mundësi të vërtetojnë që çështjet e ngritura prej tyre janë marrë parasysh.


Përgjigje:
Faktikisht, AKEP ka pasur si qëllim të publikojë një version të redaktuar të modelit në faqen e tij në Internet për t’u përputhur me Rezultatet e Konsultimit formal. Megjithatë një operator kundërshtoi kur iu kërkua të konfirmonte se ishin të kënaqur nga një këndvështrim konfidencialiteti që kjo do të ndodhte. Si rrjedhojë, atyre dhe konsulentëve të tyre iu ofrua mundësia e rishikimit të versionit final të modelit në Londër por ata nuk e pranuan ofertën. Modeli final, në një formë jo-funksionuese, do t’i vihet në dispozicion AKEP-it që t’ua dërgojë operatorëve celularë nëse ata dëshirojnë ta kenë atë. Ata do të vazhdojnë të kenë mundësinë e rishikimit të modelit final në ambjentet e AKEP. 


Tabela e mëposhtme jep në mënyrë të përmbledhur ndryshimet që janë bërë në versionin e modelit të kostos të rishikuar prej operatorëve gjatë periudhës së konsultimit informal për të arritur në modelin final të kostove i cili u përdor për të nxjerrë rezultatet e tarifave të cilat u paraqitën në dokumentin e Konsultimit publik të rezultateve. 
 


	Ndryshimi
	Shpjegimi
	Impakti në Tarifat e Terminimit

	Ndryshime teknike dhe korrigjime të gabimeve

	Alokimi i kostove të shërbimeve në minutat joefektive
	Thirrjet joefektive duhet të merren në konsideratë gjatë dimensionimit të rrjetit dhe për këtë në model është aplikuar një faktor rritjeje.Megjithatë,për llogaritjen e kostove mesatare të shërbimeve, emëruesi i duhur është minutazhi i faturuar.   

 
	Rritje modeste

	Depozitimi i mesazheve zanore
	Për depozitimin e mesazheve zanore ishte përdorur një faktor rrugëzimi jo i saktë.  
	Rritje shumë e vogël

	Gabimet e hopit mikrovalor për qarqet 8 Mbps e lart
	Një referencë e gabuar brenda modelit bëri që numri i qarqeve me bit-rate më të lartë të përdorur për lidhje mbështetëse (backhaul) të llogaritej gabim. Gjithashtu, kjo bëri që modeli të reagonte në mënyrë të gabuar ndaj ndryshimeve në disa supozime të inputeve, si probabiliteti i bllokimit.


	Rritje modeste

	Përpjekjet për thirrje
	Versioni fillestar i modelit përmbante një supozim që për çdo thirrje të suksesshme nevojiten 1.1 përpjekje për thirrje– një faktor që ndikon në dimensionimin e aparaturave si MSC Servers i cili është i ndjeshëm ndaj numrit të përpjekjeve të bëra për thirrje. Në vijim të komenteve nga operatorët, ne e kemi rritur këtë në 1.7 përpjekje për thirrje.
	Rritje e vogël

	Probabiliteti i bllokimit të rrjetit kryesor

	Të dhënat e dorëzuara nga dy operatorë të mëdhenj tregonin vlera të ndryshme për këtë faktor, i cili lidhet me madhësinë e duhur të kapacitetit të rrjetit kryesor për të mbajtur një volum të caktuar trafiku. Fillimisht ne përdorëm një vlerë prej 1% për rrjetin kryesor dhe për nderfaqet ajrore. Megjithatë, pas komenteve të operatorëve që prkatika në vendet e tjera ka qënë që të supozohej një nivel bllokimi prej 0.1% për rrejtin kryesor. Për këtë arsye, modeli tani përmban një supozim më konservator për rrejtin kryesor (0.1%) dhe për nderfaqet ajrore (1%). Ndryshimi nga 1% në 0.1% ndryshon MTR me 0.02 lek/minute. 

	Rritje e vogël

	Qarqet për E1 ne linjat backbone
	Të dhënat e dy operatorëve kryesorë për këtë faktor ndryshonin midis tyre. Nga 32 qarqe të mundshme në një linje E1, dy mund të përdoren për trafikun e sinjalizimit, duke lënë 30 kanale për të bartur thirrje,mesazhe etj.Për këtë arsye ne kemi reduktuar kapacitetin  e supozuar në 30. 
	Rritje shumë e vogël

	Input joi saktë për kostot e instalimit të stacioneve bazë. 

	Gjatë përllogaritjeve të kryera jashtë modelit, shuma e kostove për disa lloje stacionesh bazë u u llogarit gabim,duke shkaktuar që vlera e inputit në model të ishtë disa herë më e lartë se vlera e saktë. Vlera origjinale e kostos së këtij inputi ishte 35 milion Lek dhe kjo u reduktua në 13.3 milion Lek, vlerë e cila është në linjë me shifrat e kostove të raportuara nga operatorët, të cilat duket se janë në linjë me ose pak më të larta se vlerat e përdorura në modele të tjerë.[footnoteRef:2] Megjithëse ky ndryshim ka ndikim të madh në rezultate, ne jemi confident se vlera që ne kemi përdorur është conservative, veçanërsisht pot ë marrim në konsideratë faktin se kostot e punës dhe të tokës në Shqipëri janë më të ulëta se në UK ose Hollandë. [2:  The figure used equates to €95,000, whereas the Netherlands model had values ranging from €55,000-€75,000 and the UK model has a figure that equates to €113,000, although that appears to include the cost of the tower, which we have accounted for separately (input value is ~ €65,000). ] 

	Reduktim i ndjeshëm

	Ndryshime që rëflektojnë çështje më të rëndësishme

	Varësia nga mbulimi i rrjetit
	Metoda e rënë dakort,në vijim të konsultimit për Dokumentin Referencë të Modelit, ishte që operatori hipotetik supozohet të ndjekë pjesët ë tregut të dy operatorëve më të mëdhenj drejt një ekuilibri të tregut në të cilin secili operator ka 25% pjesë tregu. Megjithatë,gjatë konsultimit informal nga një operator u theksua se kjo mënyrë modelimi shkaktonte një lloj kronologjie jot ë arsyeshme të ngjarjeve, ku operatori ishte i aftë që në mënyrë pothuajse të menjëhershme të arrinte nivelin e mbulimit dhë të përdorimit të aseteve të dy operatorëve  të mëdhenj-duke supozuar në këtë mënyrë se tregu është “plotësisht i kontestueshëm” (d.m.th operatorë të rinj me shkallë dhe përdorimekuivalent mund të hyjnë në treg në çdo kohë).
Rastet e mëparshme sugjerojnë dy opsione në rrethana të tilla. Njëri do të ishte aplikimi i metodës së anuiteteve të ndryshueshme, siç është rasti i modelit të rrjetit fiks. Kjo do të thotë që operatori hipotetik do të zhvlersonte asetet e tij më shpejt në vitet e para me qëllim që të sigurojë konkurrueshmëri ndaj hyrësve të ardhshëm të cilët kanë asete më të reja dhe më efiçente.  
Një opsion i dytë, i cili është aplikuar në forma pak t ëndryshme në UK,Hollandë dhe gjetkë për modlet celulare, është që të aplikohet zhvlerësimi ekonomik që prej fillimit të aktivitetit të operatorit hipotetik, me qëllim që të përfshihen në model edhe fazat e hershme në të cilat niveli i përdorimit është më i ulët se a i mbulimit. 
Nga të dy opsionet është zgjedhur opsioni i dytë dhe ky është implementuar në versionin final të modelit, ku operatori hipotetik fillon ofrimin e shërbimeve në vitin 2008. 

	Rritje e vogël

	Rritja e ndjeshme e trafikut në 2009 
	Në modelin fillestar ne supozuam se rritja shumë e madhe në trafik që ndodhi pas hyrjes në treg të Eagle Mobile dhe aktiviteti i marketingut i ndjekur nga të gjithë operatorët më pas, nuk do të mund të shoqërohej me një rregullim të plotë të kapacitetit të rrjetit. Ne kemi reflektuar këtë duke supozuar se nivelet e bllokimit të rrjetit do të rriteshin (do të bllokoheshin më shumë thirrje për shkak të mbingarkesës) dhe se marzhet e kapacieteve të lira nukdo të mund të ruhen. Ne supozuam se, më pas operatori hipotetik do të çonte këto parametra në nivelet normale të tyre duke bërë rregullimin e kapcitetit në dy vitet në vijim. Kjo çështje diskutohet më në detaj në seksionin 2.13 më poshtë.   

Megjithatë, në kontekst të ndryshimeve në metodën e përdorur për varësinë nga mbulimi, u gjykua se nuk ishte më e nevojshme të behëj ky rregullim, pasi një operator në fazën e fillimit ka shumë mundësi të ketë kapacitete të papërdoruara me të cilat mund të plotësojë kërkesën më të lartë se kërkesa e pritshme në një periudhë afatshkurtër. 
  
	


Tabela 1: Ndryshimet në modelin BU-LRAIC midis versioneve fillestare dhe finale
[bookmark: _Toc277594978]Trafiku zanor
Një operator komentoi se: “Është e paqartë nëse projeksionet e trafikut të ardhshëm të operatorit janë përdorur për disa vite pas momentit që modeli supozon të njëjtin trafik për vitet e tjera të ardhshme apo nëse trafiku qëndron në nivel constant me atë të vitit 2009. 
Gjithashtu është e paqartë se si trafiku është ndarë në lloje të ndryshme, d.m.th. pjesa e origjinimit të trafikut brenda-rrjetit dhe jashtë rrjetit dhe terminimi i trafikut jashtë-rrjetit. Dokumenti i konsultimit nuk jep ndonjë tregues në lidhej me këto parashikime. 
Ne vëmë re se edhe nëse niveli i trafikut për abonent supozohet constant, ndarja midis origjinimit dhe terminimit do të pritej të ndryshonte me ndryshimin në pjesët e tregut të operatorit hipotetik, d.m.th. pjesa e trafikut Brenda-rrjetit mund të të pritet të zvogëlohet kur është dhënë një numër më i madh palëve thirresë dhe të thirrura jashtë rrjetit të operatorit hipotetik.”   
  

Përgjigje:
Aktualisht të dhënat e trafikut të parashikuar të përdorura në model janë nxjerrë nga modeli i tregut, i cili u bë i disponueshëm për operatorët para konsultimit informal. Inputet dhe supozimet aktuale të lidhura me të gjitha këto pika janë të dukshme në ëorksheet-s. Gjithahstu në tekstin e konsultimit është dhënë një përmbledhje, e cila bën të qartë se nuk ka supozime për rritje të niveleve të thirrjeve në të ardhmen (d.m.th. pas vitit 2009). Megjithatë ato përfaqsojnë trafikun zanor të operatorit hipotetik (e cila është dhënë edhe në Modlein e Tregut) dhe jot ë një prej operatorëve ekzistues. Në përgatitjen e modelit të tregut u morrën në konsideratë dhe sjellja e klientëve në Shqipëri dhe përdorimi relativ i shërbimeve. Gjithashtu modeli i tregut rregullon balancën midis thirrjeve hyrëse dhe dalëse për shkak të ndryshimit të pjesës së tregut.
[bookmark: _Toc277594979]Trafiku i të dhënave
Një operator komentoi se në parashikimin e përdorimit të të dhënave për rrjetin hipotetik, duhet përdorur një “metodë paksa konservative”, për shkak të vendimit, me të cilin operatori është dakort, që të modelohet një rrjet vetëm 2G. Meqënëse 2G ofron vetëm nivele modeste të të dhënave, nuk do të ishte realiste të supozohej rritje e shpejtë në përdorimin e të dhënave siç mund të pritet në rastet kur janë të disponueshme  shpejtësitë 3G. 

Përgjigje:
Duket se ky operator është dakort me metodën e përdorur në model për trajtimin e trafikut të të dhënave. Siç e kemi deklaruar në dokumentin e konsultimit të parë dhe i cituar në kontekstin e komenteve të tyre, është supozuar se rritja e shpejtë në konsumin e të dhënave i vëzhguar në 2009, pavarësisht se vetëm me 2G, nuk është e qëndrueshme dhe se rritja zvogëlohet deri ne zero në vitin 2018.
[bookmark: _Toc277594980]Kosto e kapitalit
Një operator komentoi se vlera për Koston Mesatare të Ponderuar të Kapitalit (WACC) është zgjedhur nga vlera më e ulët e intervalit të propozuar prej tyre, ndërsa ngjarjet e mëpasshme sugjerojnë që tregu mund të ketë më shumë risk në të ardhmen. 


Përgjigje:
Përllogaritjet për koston e kapitalit janë përshkruar plotësisht në një dokumet të veçantë i cili i është dhëne AKEP. Megjithatë, ne theksojmë se shqetësimi i tyre që shifra 17.5% e përdorur aktualisht është vlera më e ulët e intervalit të sugjeruar fillimisht prej tyre. Bordi i AKEP do të bëjë zgjedhjen finale për nivelin korrekt për tu përdorur, bazuar në këshillën e dhënë nga InterConnect dhe komentet e dhëna nga operatorët.  
[bookmark: _Toc277594981]Kostot e operatorit për stacionet bazë dhe prezantimi nga autoritetet lokale (bashkitë) i taksave për stacionet bazë
Një operator ka sjellë në vëmendjen tonë për një tendencë të shfaqur kohët e fundit nga autoritetet lokale të bashkive për të vendosur një taksë për stacionet bazë.

Përgjigje:
Nëse rezulton se ky nuk është vetëm një rast i izoluar, kjo do të përbënte një kosto të vërtetë e cila duhet të përfshihet në modelin e kostos. Megjithatë ajo duhet të përfshihet vetëm kur ajo aktualisht vendoset nga autoritetet lokale dhe paguhet nga operatorët. Nuk do të ishte veprimi i duhur të supozohej se të gjitha stacionet bazë janë objekt i një takse të tillë nga viti 2010 e më pas, nëse aktualisht nuk ndodh kështu.   
[bookmark: _Toc277594982]Reduktimi i përshkallëzuar
Dy operatorë kanë sugjeruar se reduktimi i përshkallëzuar duhet të rishikohet. Për një operator duket se ndikimi i reduktimit të përshkallëzuar në të ardhurat nga trafiku hyrës ndërkombëtar është shumë shqetësues, dhe ky operator paralajmëron se një reduktim it të ardhurave nga ky shërbim mund të çojë operatorët të reduktojnë tarifat e favorshme të ofruara për abonentët marxhinalë, e cila çon në efekte negative në penetrimin e shërbimeve. Një operator tjetër komentoi se tarifat më të ulëta do të reduktojnë të ardhurat potenciale të cilat do të nevojiten për investime në rrjetet 3G të tyre në vitet në vijim.   
 
Përgjigje:
Në termat e referencës së projektit nuk përfshihej një analizë e plotë e përfitimeve të konsumatorit dhe fitimeve të sektorit. Fokusi kryesor i projektit është llogaritja e tarifave të interkoneksionit bazuar në kosto BU-LRAIC. Megjithatë, një analizë e tillë do të kërkonte prova bindëse se efekte të tilla janë vërtet të mundshme. Nga ana tjetër, në nje kontekst më të gjerë Europian mund të vihet re se përgjithësisht tarifat e terminimit celular kanë  pësuar reduktime të ndjeshme dhe të shpeshta gjatë një periudhe disa vjeçare dhe kjo është shoqëruar me reduktime të vazhdueshme të tarifave me pakicë dhe rritje të niveleve të penetrimit. 
Në lidhje me investimet 3G, ndërsa është e mundshme që planet e biznesit të operatorëve mund të përfshihen ne tarifat e terminimit, të cilat siç sugjeron modeli aktualisht janë mbi nivelin e kostos, nuk është e mundshme që të jete ekonomikisht efiçente për investimet që ato të parashikohen mbi një situatë të tillë të shtrembëruar të tregut. Gjithashtu, do të ishte padrejtë për pajtimtarët e shërbimeve 2G, apo edhe për Shqiptarët që jetojnë jashtë shtetit, ku asnjeri prej këtyre grupeve nuk do të kishte përfitime nga investimet 3G,  t’u kërkohej të subvencionin këto investime në mënyrë të tillë.
[bookmark: _Toc277594983]Transparenca dhe Përputhshmëria me Ligjin Shqiptar
Një operator komentoi se proçesi i konsultimit publik nuk kishte qënë plotësisht transparent, siç kërkohet nga Ligji Shqiptar. 

Përgjigje:
Përgjatë gjithë projektit, janë ndeshur probleme rëndësishme me operatorët në lidhje me konifidencialitetin e të dhënave. Meqënëse ne kemi punuar kryesisht me të dhëna nga vetëm 2 operatorë, do të ishte shumë e vështirë që ne të publikonim të gjitha supozimet e përfshira në model, duke mbajtur në të njëjtën kohë nivelin e duhur të konfidencialitetit të dhënave. Për këtë arsye, InterConnect ka punuar me synimin që konfidencialiteti i të dhënave të ishte faktori kryesor gjatë proçesit të konsultimit publik. Gjithashtu AKEP ka rishikuar dhe përkthyer dokumentet e konsultimit publik dhe ka qenë dakort me metodën e punës. Pavarësisht kësaj, InterConnect ka tejkaluar (ka bërë më shumë se) objektin e termave të referencës së projektit, duke dhënë operatorëve celularë dhe konsulentëve të tyre, akses të plotë ne versionin funksional të modeleve në Shqipëri dhe në MB.
  
[bookmark: _Toc277594984]Modelimi 2G
Një operator komentoi se nuk ishte konsistente të supozohej që një operator hipotetik të kishte mundësinë të shfrytëzonte komponentët më të rinj të rrjetit kryesor të përdorur në rrjetin 3G, të tilla si platformat media gateway, në kohën që është marrë vendimi për të modeluar vetëm arkitekturën 2G. 

Përgjigje:
Duket se ka një konfuzion në lidhje me çfarë kuptohet me modelimin vetëm 2G. Për sa lidhet me modelin, çështja e 2G ka lidhje me përdorimin e radio spektrit 2G dhe jo me sugjerimin që model i një hyrësi të ri hipotetik të përdorë një teknologji të mëparshme në vend të tekonologjisë aktule për rrjetin kryesor. Nga përvoja e punës sonë në tregje të tjera rezulton se operatorët e rinj në treg shfrytëzojnë platformat media gateway dhe teknologjinë shoqëruese pavarësisht se ata kanë akses vetëm në radiospektrin 2G. Bazuar në të dhënat e kufizuara të Eagle Mobile, kjo duket se është e vërtetë dhe e dukshme për rastin e Eagle Mobile

Megjithatë, InterConnect është dakort me sugjerimin që modeli nuk duhet të supozojë se një operator hyrës i ri në treg, do të instalonte teknologjinë e vjetër, vetëm për ta ndryshuar atë pas një periudhe të shkurtër kohore. Kjo është një çështje të cilën e kemi analizuar në modelin final. Supozimi se një operator përdor arkitekturën R4 për rrjetin kryesor që nga fillimi i tij, ka efektin e reduktimit të tarifës së terminimit celular me rreth 0.09 Lek për minutë.
[bookmark: _Toc277594985]Supozimet e Efiçencës
Një operator komentoi se Interconnect ka bërë supozime jorealiste për efiçencën të cilat i referohen një operatori efiçent që operon në kushte ideale duke mos marrë parasysh kushtet me të cilat ndeshen në praktikë operatorët në Shqipëri. 

Përgjigje:
Në të kundërt nga pohimet e këtij komentuesi, InterConnect gjatë zhvillimit të modelit qëllimisht nuk ka zgjedhur si input të dhënat më të mira që do të siguronin tarifat më të ulëta të mundshme të interkoneksionit. Të gjitha të dhënat e përdorura si input janë bazuar në të dhënat e ofruara nga operatorët vendas se sa nga të dhënat benchmark ndërkombëtare dhe si të tilla ato duhet të jenë përfaqsuese të mira të kostove të ofrimit të infrastruktrës së rrjeteve celularë në Shqipëri. Në rastet kur operatorët kanë dhënë kosto të ndryshme për lloje specifike të pajisjeve, atëherë në më të shumtën e rasteve ku ka qënë e mundur është supozuar apo përdorur vlera mesatare dhe jo vlera më e ulët. Megjithatë, model i referohet një operatori efiçent dhe si i tillë është e arsyeshme të pritet që një operator i tillë do të instalonte pajisjet me koston më të ulët të mundshme, mundësisht nga një ofrues pajisjesh i cili nuk përdoret nga operatorët aktualë celularë. InterConnect nuk është përpjekur të imponojë supozime për ofrues hipotetikë më të lirë të pajisjeve sepse kjo do të rriste problemet komplekse të kompatibilitetit teknik dhe ndikimet në cilësinë e shërbimeve dhe kostot operative. Gjithashtu është e arsyeshme të supozohet se korporatat ndërkombëtare, të tilla si kompanitë mëmë të dy operatorëve kryesorë, do të bënin përpjekje të mëdha për të optimizuar çmimet dhe funksionet e performancës për pajisjet që ata prokurojnë.   

[bookmark: _Toc277594986]Çmimet, Jetëgjatësia e Aseteve dhe software
Kishte gjithashtu komente se janë përdorur pa vend benchmark-e nga vende te mëdha Europiane në vend të të dhënave të ofruara nga operatorët.

Përgjigje:
Të dhënat e përdorura si input janë marrë nga informacioni i dhënë nga operatorët e rrjeteve në Shqipëri. Më pas është përdorur krahasimi me të dhëna nga modelet e MB dhe Hollandës vetëm me qëllim kontrolli. Gjatë proçesit të konsultimit jo formal nuk pati komente për të dhënat e përdorura si input. Megjithëse për software nuk ka një rresht të veçantë në kosto, ato janë përfshirë në model.
[bookmark: _Toc277594987]Rritja e Madhe e Trafikut në 2009
Një operator komentoi se modeli nuk trajton në mënyrën e duhur rritjen e shpejtë të trafikut që ndodhi gjatë vitit 2008. 

Përgjigje:
Megjithëse një operator argumenton se një operator efiçent do të ishte i aftë të dimensiononte rrjetin e tij për një rritje kaq të madhe, në realitet të dhënat e ofruara më pas nga ky operator tregojnë që ai nuk ishte i aftë të reagonte në mënyrë të tillë që të rriste kapacitetin e rrjetit në mënyrë të menjëhershme.  Ky operator sugjeron gjithashtu se çdo kapacitet i rritur për të plotësuar rritje të tilla të mëdha do të përdorej më pas nëpërmjet rritjes së trafikut. Problemi me këtë përfundim është se sipas supozimeve fillestare, ku operatori hipotetik rritet nga një pozicion fillestar me pjesë tregu të barabartë me mesataren e pjesëve të dy operatorëve të mëdhenj, parashikimi do të ishte që volumi i trafikut për secilin operator aktual do të zvogëlohet në kohë me hyrjen në treg të operatorit të ri. Sipas supozimit alternativ, ku operatori hipotetik fillon në vitin 2008, nuk është e nevojshme të bëhen rregullime për rritjen e madhe në kërkesë, sepse operatori do të kishte kapacitete të mëdha të lira, pasi ka bërë investimin në kapacitetet e rrjetit vetëm kohët e fundit.   

[bookmark: _Toc277594988]CPUs për MSS/MSC
Një operator komentoi se nuk ishte realiste të supozohej se operatorët do të instalonin një maksimum prej 54 CPU për MSS/MSC

Përgjigje:
Shifra e një maksimumi prej 54 CPU për MSS/MCS fillimisht u ofrua nga ky operator. Megjithatë, modeli nuk përdor këtë vlerë maksimale në ndonjë prej përllogaritjeve të tij. Modeli nuk përdor supozimet në lidhje me numrin e proçesorëve, por në vend të saj bazohet në rregullat e planifikimit të trafikut, mbulimit dhe pajtimtarëve të ofruara nga operatorët. InterConnect ka kontrolluar që modeli të jetë i kalibruar me numrin e elementëve të pajisjeve të raportuara nga operatorët dhe ka bërë rregullimet respektive të supozimeve të planifikimit. Në këtë mënyrë modeli përfason një përafrim të mirë të niveleve të efiçencës teknike të arritur nga operatorët realë në Shqipëri dhe të sasive të pajisjeve që ata do të kishin të nevojshme të instalonin.   

[bookmark: _Toc277594989]Zhvlerësimi i LEKUT
Një operator ngre shqetësimin se në model nuk kishte asnjë supozim për lëvizjet e ardhshme të kursit të këmbimit dhe propozon që të supozohet një nivel i caktuar i zhvlerësimit të lekut.  

Përgjigje:
Sigurisht që është shumë e vështirë që lëvizjet e kursit të këmbimit të parashikohen me saktësi. Megjithatë, në mënyrë që të kufizohet niveli i riskut për operatorët celularë në Shqipëri, mund të jetë e arsyeshme që të vendoset një nivel reference para se një efekt i tillë të merret në konsideratë.  InterConnect sugjeron që për këtë të përdoret një nivel i tillë referues prej 10% ndryshim në kursin e këmbimit midis Euro dhe Lekut (e përcaktuar në një datë specifike, p.sh. 30 Korrik 2010). Kjo do te duhet të reflektojë si zhvlerësimin edhe vlerësimin e monedhës nëse ajo ndodh. Një ndryshim i tillë do të bënte të nevojshme një ri-përllogaritje të tarifave të interkoneksionit duke ri-ekzekutuar modelin duke përdorur nivelin e duhur të rishikuar të kursit të këmbimit. Tarifat e reja do të duhet më pas të implementohen në reduktimin e përshkallëzuar për periudhat e mbetura të vlefshme. 

[bookmark: _Toc277594990]Nevoja e modelimit të kostos në vend të përdorimit të benchmark
Një operator komentoi se përpjekja për të marrë të dhëna të sakta për ndërtimin e një modeli të tillë në këtë kohë në Shqipëri nuk është mënyra e duhur dhe se duhet të vazhdojë përdorimi i benchmark-ut Europian.   

Përgjigje:
Të gjitha modelet e kostove duhet të bazohen në vlerësimet më të mira që janë të disponueshme në kohën e kryerjes së tyre. Operatori i modeluar është një operator hyrës i ri në treg dhe për këtë arsye proçesi nuk është munduar të reflektojë efektet e ndryshimit të tregut për ndonjë operator të veçantë që është aktualisht në treg. Përcaktimi i tarifave të interkoneksionit bazuar në vlerësimet e kostove aktuale të një tregu është më i mirë se sa pëcaktimi i tyre bazuar në përdorimin e të dhënave nga vende të tjera ku kostot dhe kushtet e tregut ka mundësi të jenë shumë të ndryshme nga ato të Shqipërisë. 

